
                           ДУ “Цэнтралізаваная бібліятэчная сістэма г. Віцебска”
БІБЛІЯТЭЧНАЯ
МАЗАІКА
Вып. ІV
   (Інфармацыйны бюлетэнь з жыцця бібліятэк горада ў ІV кв.2014г.)
[image: image2.jpg]



[image: image3.jpg]


[image: image4.jpg]



[image: image5.jpg]


[image: image6.jpg]



                                                   г. Віцебск, 2014
                                          Віншаванне калегам!
З нагоды Дня работнікаў культуры  за высокія дасягненні ў галіне бібліятэчнай справы ўзнагароджаны:
Ганаровай граматай Галоўнага ўпраўлення ідэалагічнай работы, культуры і па справах моладзі Віцебскага аблвыканкама: 

Вольга ФёдараўнаЛебедзева  – намеснік дырэктара ЦБС па асноўнай дзейнасці
Святлана Андрэеўна Юрчанка – заг. дзіцячай бібліятэкі імя Я. Маўра 
Ганаровымі граматамі  аддзела ідэалагічнай работы, культуры і па справах моладзі Віцебскага гарвыканкама:
Галіна Аркадзьеўна Бардзюкова  – заг. бібліятэкі імя А. Пушкіна
Таццяна Аляксандраўна Карнілава   – бібліятэкарІ катэгорыі чытальнай залы ЦГБ імя М. Горкага;
Граматай абкама прафсаюза работнікаў культуры

Людміла Канстанцінаўна Стаянава – інжынер па ахове працы
  Падзякай старшыні Віцебскага гарвыканкама 
Калектыў супрацоўнікаў ЦГБ імя М. Горкага за вялікі ўклад у арганізацыю бібліятэчнай і дасугава-інфармацыйнай дзейнасці, актыўны ўдзел у культурным жыцці горада, рэалізацыю інавацыйных творчых праектаў.
Шчыра віншуем калег і жадаем далейшых творчых поспехаў і дасягненняў!

           Каб Беларусі вечна быць…                                            
          У цэнтры ўвагі бібліятэк застаецца работа па адраджэнню нацыянальнай гісторыка-культурнай спадчыны. На віртуальную экскурсію “Мы зачараваны сваім горадам” запрасіла чытачоў бібліятэка імя Я. Маўра, у бібліятэцы імя М. Астроўскага адбылася гістарычная гадзіна “Жанчыны ў гісторыі Беларусі”, у салоне “Натхненне” бібліятэкі імя І. Крылова прайшла краязнаўчая гадзіна “Віцебск – крыніца майго жыцця”, а навучэнцы гімназіі № 3 пабывалі ў віртуальным падарожжы “Віцебск: архітэктурны партрэт на фоне 1040-годдзя”.  У гэтай жа бібліятэцы адбылася прэзентацыя выставы фатографа Віктара Барысенкава “Па той бок часу”. Фотаздымкі аўтара ўяўляюць рэканструкцыю ў сучасным ландшафце даўно знікнуўшых помнікаў нашага горада. Чытальная зала ЦГБ імя М. Горкага арганізавала мультымедыйную прэзентацыю “Птушка кахання і жалю” (Я. Янішчыц), а  бібліятэка імя У. Маякоўскага запрасіла на мультымедыйную прэзентацыю “Сем цудаў Беларусі”. 
           Шэрагам мерапрыемстваў бібліятэкі адзначылі 115-годдзе вядомага беларускага пісьменніка М. Лынькова. У бібліятэцы імя М. Лынькова прайшла вечарына памяці “Ён кожны дзень з намі”, бібліятэка імя Еўфрасінні Полацкай падрыхтавала гутарку “Пачынальнік беларускай дзіцячай літаратуры” на літаратурны ўрок “Наш добры сябар – М. Лынькоў” былі запрошаны чытачы бібліятэкі імя М. Астроўскага, літаратурную старонку “Ён пісаў пра народ” падрыхтавала бібліятэка імя А. Гайдара. Дзень памяці “Свеціць нам Венера і “Вянок” бібліятэка імя М. Багдановіча прысвяціла Максіму Багдановічу.
          Традыцыйна ў лістападзе прайшлі Дні літаратуры да дня нараджэння Ул. Караткевіча “Душа і сэрца Беларусі”.  Бібліятэка, якая носіць яго імя, прапанавала сваім чытачам літаратурную гульню па казках Ул. Караткевіча “Услед за мудрым чараўніком”, цікавы біяграфічны ўрок “Уся краіна  можа ганарыцца славутым земляком” і літаратурную гадзіну “Гэты горад ён любіў па-асобаму”. Літаратурны партрэт “Божа, храні мой край” падрыхтавала бібліятэка імя М. Багдановіча.  Чытачы бібліятэкі імя С. Маршака сталі ўдзельнікамі літаратурнай гадзіны "Маіх радкоў няма без Беларусі...", а бібліятэка імя Я. Купалы запрасіла на літаратурную праграму "Вечар з Уладзімірам Караткевічам".
У чытальнай зале бібліятэкі імя М. Горкага прыхільнікі творчасці паэта сабраліся на прэзентацыю кнігі Дзяніса Марціновіча  “Жанчыны ў жыцці Уладзіміра Караткевіча”. Прысутным было прапанавана віртуальнае знаёмства з жыццёвым і творчым шляхам пісьменніка, прадстаўлена магчымасць пачуць зварот пісьменніка да сваіх чытачоў пад час святкавання яго 50-гадовага юбілею. 

            Восеньскі накцюрн
Міжнародны дзень пажылых людзей адзначаецца 1 кастрычніка з 1991 года па рашэнню Генеральнай Асамблеі ААН (ад 14 снежня 1990 года). У ЦГБ імя М. Горкага адбылася вечарына ўшанавання “Гадоў залаты россып”, на якую былі запрошаны ветэраны бібліятэчнай работы. Цёплыя віншаванні,  мультымедыйная прэзентацыя з жыцця бібліятэк ЦБС і сувеніры падарылі прысутным хвіліны радасці і добрага настрою.

Пасяджэнне літаратурнай гасцёўні бібліятэкі імя І. Крылова прайшло пад назвай “Закружылась лісце залатое”, а чытачы бібліятэкі імя М. Багдановіча былі запрошаны  на вечарыну-успамін “И вновь полыхает рябины пожар”. Бібліятэка імя Е. Лось арганізавала конкурс “Супербабуля”; інфармацыйная гадзіна “Мудрасць сталага чалавека” і акцыя “Падары цяпло душы” прайшлі ў бібліятэцы імя С. Маршака. Бібліятэка імя А. Гайдара арганізавала вечарыну “Не хвастает время властью надо мной”, а бібліятэка імя А. Пушкіна – “Вечар адкрытых сэрцаў”. 

Літаратурна-музычныя вечарыны “Как здорово, что все мы здесь сегодня собрались”, «Хто сказаў, што ўзрост перашкода” і “Даніна любові і павагі” адбыліся ў бібліятэках імя У. Маякоўскага, імя Я. Купалы і імя Еўфрасінні Полацкай. На ўроку дабрыні “Наш пажылы, любімы, наш добры чалавек” пабывалі чытачы бібліятэкі № 7 (Руба), бібліятэка імя Я. Коласа прапанавала інфармацыйную гадзіну “Нам года не беда”.

      Маці светлае імя  

 На Беларусі 18 гадоў таму назад (у ліпені 1996 года) загадам Прэзідэнта Рэспублікі Беларусь было ўстаноўлена свята – Дзень маці, які адзначаецца 14 кастрычніка. Бібліятэкі да гэтага свята рыхтуюць цікавыя мерапрыемствы. ЦГБ імя М. Горкага прысвяціла Дню маці мультымедыйную прэзентацыю “Мама  любая, віншую!”, гадзіна паэзіі “Пра цябе пяю, мая матуля” адбылася ў бібліятэцы імя І. Крылова. 
Пасяджэнне літаратурна-музычнай гасцёўні бібліятэкі імя П. Броўкі было прысвечана тэме “Матуліна калыханка”, у “Падарожжы на планету “Мама” пабывалі чытачы бібліятэкі імя А. Гайдара, бібліятэка імя Е. Лось прапанавала агляд “Сэрца маці”. У дзіцячых бібліятэках імя М. Астроўскага, імя У. Караткевіча і імя А. Пушкіна прайшлі ранішнікі “Мая маці лепшая на свеце”, “Мама, любая мая” і “Лепш за ўсіх на свеце мама”. 

Вечарына бібліятэкі імя Я. Купалы “Усё на зямлі ад мацярынскіх рук” была прысвечана Дню маці і святу Пакрава Прасвятой Багародзіцы. На мерапрыемства былі запрошаны дзеці-інваліды ДУ “Тэрытарыяльны цэнтр сацыяльнага абслугоўвання  насельніцтва Чыгуначнага раёна г. Віцебска”, іх маці, супрацоўнікі і адміністрацыя Цэнтра. На свяце прысутнічаў айцец Анатолій – клірык храма імя Еўфрасінні Полацкай, які расказаў пра сутнасць свята Пакрава, выказаў словы падтрымкі маці, якія выхоўваюць дзяцей-інвалідаў. 

Цыкл мерапрыемстваў “Размова пра маці” прайшоў у бібліятэцы імя Еўфрасінні Полацкай.  У гэтай жа бібліятэцы да Дня маці і свята Пакрова Прачыстай Багародзіцы была прымеркавана творчая сустрэча “На паэтычнай хвалі” з віцебскай паэтэсай А. Гінько і выстава работ “Свет дзяцінства”, прадстаўленых членамі аб’яднання аматараў вышывання “Иголочка”, якое існуе пры ДУ “Культурна-гістарычны комплекс “Залатое кальцо Віцебска “Дзвіна”. Літаратурна-музычныя вечарыны і кампазіцыі “Я маці гімны спяваю”, “И в новом веке имя мамы есть имя жизни и любви”, “Шар зямны на далонях маці” падрыхтавалі бібліятэкі імя М. Лынькова, імя Я. Коласа і імя Я. Маўра.

          Лад жыцця - здароўе                    
Выхаванне правільных адносін да свайго здароўя – адна з важных задач бібліятэк. ЦГБ імя М. Горкага ў межах мэтавай праграмы “Лад жыцця – здароўе” правяла пасяджэнне клуба “Гармонія” на тэму “Алкагольная залежнасць – жыццё над безданню”, а сумесна з каардынатарам напрамку абароны мацярынства, дзяцінства і сямейных каштоўнасцяў Віцебскай епархіі, кіраўніком цэнтра “Умиление” І. У. Касцюковіч была  арганізавана  духоўна-асветніцкая акцыя “Спайс – легальны наркотык”. У бібліятэцы імя Еўфрасінні Полацкай прайшоў лялечны спектакль “Шкодныя звычкі”, на гутарку “Што такое анарэксія?” запрасіла чытачоў бібліятэка імя Л. Талстога. Гутарку “Беражы сваё здароўе” падрыхтавала бібліятэка імя С. Маршака. Дзіцячая бібліятэка імя Я. Коласа для дзяцей ДУ “Сацыяльна-педагагічны цэнтр № 1” арганізавала ўрок здароўя “Закаляйся – не хварэй”. Пазнавальную гульню пра беражлівыя адносіны да зубоў “Хто добра смяецца” адрасавала сваім чытачам бібліятэка імя П. Броўкі.

             З 1977 года па ініцыятыве Амерыканскага таварыства  анколагаў пры падтрымцы Сусветнай арганізацыі аховы здароўя ў трэцці чацвер лістапада пачаў адзначацца Міжнародны дзень адмовы ад курэння, мэтай якога з’яўляецца зніжэнне распаўсюджвання тытунёвай залежнасці, прыцягненне да барацьбы супраць курэння ўсіх слаёў насельніцтва. ЦГБ імя М. Горкага для членаў клуба здаровага ладу жыцця “Гармонія” арганізавала віктарыну “Дзякуй, не куру!”. 
          Гутарку-роздум “Жыццё без цыгарэты” адрасавала сваім чытачам бібліятэка імя І. Крылова.  Гадзіна здароўя  “Прывабнасць” зла” была праведзена ў бібліятэцы імя М. Багдановіча. На вечары пытанняў і адказаў “Самы звыклы яд – нікатын” пабывалі чытачы бібліятэкі імя П. Броўкі, а ў бібліятэцы імя А. Гайдара адбыўся ўрок-разважанне “У абдымках табачнага дыму”. Чытачы бібліятэк імя М. Астроўскага і  Я. Коласа бралі ўдзел ў гутарках-дыялогах “Курыць зусім не модна” і “Не пракуры сваё здароўе”. Бібліятэка імя Л. Талстога для вучняў старэйшых класаў арганізавала трэнінг “Дым, які забірае жыццё”, а ў бібліятэцы імя Я. Маўра падрыхтавана пазакласная гадзіна “Не бывае бясшкоднага тытуню”.           

            На гістарычнай сустрэчы міністраў аховы здароўя ўсіх краін, якая адбылася ў 1988 годзе,  было вырашана аб’явіць 1 снежня Міжнародным днём барацьбы са СНІДам. Бібліятэкі горада штогод рыхтуюць розныя мерапрыемствы. Вечарыну-папярэджанне “Любоў супраць СНІДа” падрыхтавала ЦГБ імя М. Горкага. На актуальны дыялог “ВІЧ: ведаць каб жыць” запрасіла сваіх чытачоў бібліятэка імя І. Крылова. Бібліятэка імя М. Багдановіча арганізавала ўрок маралі “Я веру жыццю”, чытачы бібліятэк імя П. Броўкі і імя М. Лынькова сталі ўдзельнікамі круглых сталоў “Быць здаровым модна, чытаць кнігі – прэстыжна” і “Не выбірай дарогу ў нікуды”, а бібліятэкі імя Я. Маўра  - гадзіны шчырых размоў “Чырвонае і чорнае, альбо СНІД: пад прыцэлам любві”. 
[image: image14.emf]          Бібліятэка імя У. Караткевіча правяла урок-інфармацыю па кнізе Г. В. Трафімавай “Девочке Даше и мальчику Саше о беде по имени СПИД”, у важнай размове “Дарога, якая вядзе ў бездань” бралі ўдзел чытачы бібліятэкі імя А. Гайдара. Бібліятэка імя У. Маякоўскага падрыхтавала літаратурную кампазіцыю “Небяспека – СНІД!”,  бібліятэка імя Я. Коласа – гадзіну інфармацыі “Не стань ахвярай”, гадзіну прафілактыкі “Веды супраць страха” правяла бібліятэка імя Я. Купалы.
  У 1992 годзе Генеральная Асамблея ААН абвясціла 3 снежня Міжнародным днём інвалідаў. Яна звярнулася да дзяржаў, членаў ААН, праводзіць мерапрыемствы з мэтай інтэграцыі ў жыццё грамадства асоб з інваліднасцю. Бібліятэкі ў сваю чаргу ўносяць сваю даніну ў сацыяльную адаптацыю людзей з праблемамі здароўя. 
ЦГБ імя М. Горкага да Дня інвалідаў арганізавала Дзень адчыненых дзвярэй “Спяшайцеся рабіць дабро”  і падрыхтавала святочную праграму “Сэрца ў далонях”. У інфармацыйна-пазнавальнай гульні “Мы жывём сярод людзей” бралі ўдзел чытачы бібліятэкі імя І. Крылова, бібліятэкі імя М. Багдановіча і імя М. Лынькова  арганізавалі ўрокі дабрыні “Ці трэба прымірыцца з лёсам” і “Ты не адзін”.  На гадзіне маралі “Працягнем руку сяброўства” пабывалі чытачы бібліятэкі імя П. Броўкі. Дзіцячая бібліятэка імя М. Астроўскага прапанавала забаўляльную праграму “Обманем приговор судьбы жестокой”. Акцыю наведвання на даму чытачоў - інвалідаў “Сагрэем душы цёплым словам”  арганізавала бібліятэка імя А. Пушкіна. Урокі міласэрнасці “Мы розныя, але мы разам” і “Падзялісь са мной дабрынёй” прайшлі ў бібліятэках імя Я. Купалы і імя Я. Маўра.

Кожны чалавек мае права

      20 лістапада 1959 года рэзалюцыяй 1386 XIV Генеральнай Ассамблеяй ААН была прынята Дэкларацыя правоў дзіцяці, і гэты дзень адзначаецца як Міжнародны дзень абароны правоў дзіцяці , а 10 снежня ва ўсім свеце адзначаецца Міжнародны дзень абароны правоў чалавека. Гэта свята было ўстаноўлена Генеральнай Асамблеяй ААН у 1950 годзе ў гонар прыняцця ў 1948 годзе Агульнай дэкларацыі правоў чалавека. 

Гэты даты адзначаны ў бібліятэках шэрагам мерапрыемстваў. Бібліятэка імя Е. Лось арганізавала для сваіх чытачоў кансультацыю юрыста “Ведаць законы – быць абароненым”, гутарку “Выхаванне прававой пазіцыі школьніка” правяла бібліятэка імя М. Багдановіча, на ролевай гульні, прысвечанай пытанням абароны правоў дзіцяці “Поле цудаў”, пабывалі чытачы бібліятэкі імя А. Гайдара. Прававыя гульні “Твае правы” і “Правы і абавязкі маленькіх грамадзян” адбыліся ў бібліятэках імя М. Астроўскага і імя А. Пушкіна. Бібліятэка імя У. Маякоўскага правяла прэзентацыю кніг прававой тэматыкі “Ёсць правы і ў дзяцей”, бібліятэка імя Еўфрасінні Полацкай – гутарку “Твае правы”. На гадзіну права “Я і мае правы” запрасіла дзіцячага чытача бібліятэка імя Я. Купалы, а для дарослых чытачоў была арганізавана сустрэча з юрыстам “Правовая неотложка”. Пазакласны ўрок “Канвенцыя аб правах  у дзіцячых вершах” адбыўся ў бібліятэцы імя Я. Маўра
             Захаваем  планету                                                                                      
     Экалагічнае выхаванне як заўсёды ў цэнтры ўвагі бібліятэк. Дзіцячая бібліятэка імя А. Гайдара для выханцаў дзіцячага садка № 96 арганізавала свята восені “Закружылася у небе восень”, на “Восеньскае свята” і экалагічную віктарыну “Лясная угадайка” запрасіла чытачоў бібліятэка імя С. Маршака. У бібліятэцы імя Е. Лось была арганізавана гадзіна экалагічнай творчасці “Мозаика из яичной скорлупы”, гутарку-урок “Калейдаскоп цудаў” да 35-годдзя Чырвонай кнігі Беларусі правяла бібліятэка імя М. Багдановіча.

           30 лістапада адзначаецца Сусветны дзень хатніх жывёл. Гэта рашэнне было прынята 4 кастрычніка на Міжнародным кангрэсе прыхільнікаў руху ў абарону прыроды, які праходзіў у Фларэнцыі ў 1931 годзе. У Расіі  свята адзначаецца з 2000 года, на Беларусі афіцыйна гэты дзень не адзначаецца. Тым не меньш бібліятэкі не застаюцца ў баку ад праблемы.  Да Сусветнага дня хатніх жывёл бібліятэка імя М. Астроўскага для членаў клуба “Востраў надзеі” арганізавала свята дабрыні “Жыццё цяплей, калі побач з табой жывая істота”, а для навучэнцаў малодшых класаў  правяла гутарку “Дзівосны і загадкавы свет жывёл”, бібліятэка імя Еўфрасінні Полацкай  - гутарку “Таямнічыя і загадкавыя”. Гадзіну карысных парад “Мы ў адказе за тых, каго прыручылі” падрыхтавала бібліятэка імя Я. Коласа, гадзіну цікавых паведамленняў “Бацькоўская адвага і хітрыкі” – бібліятэка імя Л. Талстога. Экалагічную гадзіну “За вернасць і адданасць” прапанавала бібліятэка імя М. Лынькова, у бібліятэцы імя Еўфрасінні Полацкай адбылася мультымедыйная прэзентацыя “Выкрадальнікі нашых сэрцаў”.

     У чалавеку ўсё павінна быць прыгожым…                      
Эстэтычнае выхаванне пастаянна знаходзіцца ў цэнтры ўвагі бібліятэк. Выставачная дзейнасць, літаратурна-музычныя вечарыны, гутаркі і іншыя мерапрыемствы садзейнічаюць фарміраванню эстэтычнага густу чытачоў. 
ЦГБ імя М. Горкага прадставіла сваю залу пад  выставу работ, выкананых чытачкай бібліятэкі В. Кураковай у тэхніцы энкаўстыкі. У бібліятэцы імя Маўра была аформлена выстава работ чытачкі  Л. С. Калеснікавай “Бясконцыя карункі творчасці”, на якой экспаніравалась 25 карцін, выкананых у тэхніцы вышыўкі крыжам. У выставачнай зале бібліятэкі імя Е. Лось была разгорнута выстава рэпрадукцый “Імя святое Сергій”, прымеркаваная да 700-годдзя з дня нараджэння Сергія Раданежскага. Вобраз Прападобнага прадстаўлен карцінамі мастака М. Рэрыха, якому ў бягучым годзе спаўняецца 140 гадоў. Выстава арганізавана пры падтрымцы культурна-інфармацыйнага цэнтра “Скарбы свету”. У дзіцячай бібліятэцы імя А. Гайдара экспанавалась выстава дзіцячай творчасці “Зімовы настрой” ДУА “Віцебскі гарадскі цэнтр дадатковай адукацыі дзяцей і моладзі”.
Літаратурна-музычная вечарына  “Жыццё пачынаецца з кахання” з удзелам  віцебскага паэта Алега Іванова, пераможцы VII саборнага маладзёжнага фестываля праваслаўнай песні «Одигитрия» у намінацыі “Автор исполнитель” прайшла ў бібліятэцы імя Ул. Караткевіча.  На мерапрыемстве гучалі вершы  з падрыхтаваных да друку зборнікаў паэта “Ожерелье имён” і “ Мой путь”, а таксама аўтарскія  песні. Пад  заслону сустрэчы паэт  прысвяціў усім прысутным, а гэта былі школьныя бібліятэкары вобласці,    верш “Жанчынам нашай Бацькаўшчыны”. У гэтай жа бібліятэцы адбылася творчая сустрэча з віцебскай паэтэсай В. Русілкай “Бяру натхненне ў крыніцы”, а таксама літаратурная гадзіна “Любил я, чтоб вечно грустить…», прысвечаная 200-годдзю з дня нараджэння  М.Ю. Лермантава. Мэта яе  была не толькі прадставіць  творчасць славутага рускага паэта, але і пазнаёміць больш дэталёва вучняў сёмых класаў СШ № 28 з той яе часткай, якая мае дачыненне да Беларусі: паэмы “Ліцвінка” і “Баярын Орша”. Даведаліся удзельнікі мерапрыемства і пра радавыя сувязі, якія існуюць паміж беларускай паэткай Наталляй Арсеньевай і Міхаілам Лермантавым. У мультымедыйнай прэзентацыі, падрыхтаванай да літаратурнай гадзіны, былі выкарыстаны аўдыёзапісы вершаў паэта ў выкананні вядомых акцёраў тэатра і кіно.
Вечарына памяці “Этот город принял его однажды…”, прысвечаная паэту Давіду Сімановічу і гадавіне яго апошняй сустрэчы з чытачамі, адбылася ў бібліятэцы імя Еўфрасінні Полацкай. Вядомыя людзі нашага горада: літаратары, мастакі і музыканты, фатографы, акцёры і барды цёплымі словамі ўспаміналі паэта, гучалі яго вершы, песні на словы паэта. На творчую сустрэчу ў салоне “Аўтограф” ЦГБ імя М. Горкага з актрысай Нацыянальнага акадэмічнага драматычнага тэатра імя Я. Коласа Р. С. Грыбовіч  “Я цэлы свет, я цэлая планета…” сабраліся прыхільнікі яе таленту, якім цікава было паслухаць пра творчы лёс актрысы, песні і  вершы ў яе выкананні.
“Сустрэча з прыгожым” – пад такой назвай адбылася сустрэча чытачоў бібліятэкі імя П. Броўкі з творчай моладдю “Беларускага тэатра “Лялька”. Артысты паказалі ўрыўкі са спектакляў “Ладдзя роспачы” і “Свінапас”, падзяліліся сакрэтамі сваёй прафесіі, адказалі на пытанні.
          Аддзелам інфармацыйна-бібліяграфічнай работы ў ІV квартале выдадзены бібліяграфічныя нарысы:  
Тадэвуш Кокштыс: буклет / склад. Ж.Я. Кабылкіна; ЦГБ імя М. Горкага; аддз. інфарм.-бібліягр. работы. - Віцебск, 2014. – (Артысты тэатра).

Благовещенская церковь: буклет / сост. Н.Н. Савицкая; ЦГБ им. М. Горького; отд. информ.-библиогр. работы. – Витебск, 2014. – (Храмы Витебска).

